
Annotatsiya: Ushbu maqolada kichik maktab yoshidagi o'quvchilarda tafakkur haqidagi 

qarashlar bayon etilgan. Fikriy qobiliyat murakkab bilish faoliyatidan biri bo‟lib, tadrijiy 

ravishda, izchil o‟zaro bog‟langan protsesslardan tashkil topadi: dastavval savollar tug‟iladi, 

vazifa aniqlanadi, masalani echish yoki savollarga javob qidirish jarayoni vujudga keladi. 

Tafakkurning izlanish bosqichlarida vujudga kelgan masalaning ifodalanishi har-xil darajada 

bo‟lishi mumkin. Jumladan, voqelikning nimalari ma‟lumki, nimalari yana noma‟lum, ularni 

aniqlash, qay holatda va qaysi yo‟l bilan yechilishi mumkin, uning turmush uchun qanday 

ahamiyati bor, singari jihatlarini aniqlashga to‟g‟ri keladi. 

Kalit so'zlar va iboralar: Fikriy qobiliyat, pedagogik jarayon, fikrlash jarayoni, nazariy 

tafakkur, amaliy tafakkur, ko‟rgazmali-harakat tafakkuri, ko‟rgazmali-obrazli tafakkur, 

mantiqiy tafakkur, reproduktiv, ijodiy tafakkur, konvergent fikrlash, divergent tafakkur, 

kreaktivlik, predikativ tafakkur. 

 

Mavzuning dolzarbligi. Tafakkur eng muhim bilish jarayonlaridan biridir, chunki biz fikr 

yordamida dunyoni taniymiz, voqelikni mulohaza qilamiz, tahlil qilamiz va umumlashtiramiz. 

Mahalliy va xorijiy psixologlarning fikriga ko'ra, fikrlash rivojlanish faoliyat jarayonida 

fikrlashning barcha turlari, shakllari va operatsiyalarini shakllantiradi va takomillashtiradi. 

Shuni ta'kidlash kerakki, aqliy operatsiyalarni rivojlantirish ta'lim faoliyati uchun asos 

tayyorlashdir. Yosh o'quvchining rivojlanishi muhim tarkibiy qism hisoblanadi pedagogik 

jarayon. O'quvchilarni o'z qobiliyatlarini to'liq namoyish etish, tashabbuskorlik, mustaqillik, 

ijodkorlikni rivojlantirishga yordam berish zamonaviy maktabning asosiy dolzarb masalalardan 

biridir. 

Kirish. O‟zbekistonning mustaqillikka erishuvi milliy madaniyatimiz tarixini xolisona 

o‟rganishga katta imkoniyatlar yaratdi hamda milliy qadriyatlarimizni tiklash, hur fikrlashga 

sharoit tug‟dirdi. Milliy mustaqillik yo‟lidan dadil odimlab borilayotgan bugungi kunda ijtimoiy 

hayotimizning barcha jabhalarida sezilarli o‟zgarishlar yuz bermoqda. Milliy mustaqillik 

yo‟lidan dadil odimlab borilayotgan bugungi kunda ijtimoiy hayotimizning barcha jabhalarida 

sezilarli o‟zgarishlar yuz bermoqda. Ayniqsa yoshlarni mustaqil o‟qib-o‟rganishlari, izlanishlari 

uchun barcha imkoniyatlar ochib berilmoqda. Shu bilan birga erkin fikrlashga, o‟z-o‟ziga 

nisbatan ishonch hissini ortishiga, mustahkamlanishiga bo‟lgan talab kundan-kunga 

kuchaymoqda. 

Hozirgi kunda fan va texnikaning taraqqiyoti, tadbirkorlar sinflarining ko‟payishi, 

ekologik tahdidlar, jinoyatchilikning ko‟payishi, diniy ekstremistlar oqimining ortishi mustaqil 

fikrlashni o‟rganishga e‟tibor qaratishimiz lozimligini ko‟rsatadi. Chunki hozirgi vaqtda agar 

har bir qarorlar qabul qilishga ehtiyotlik bilan yondashmas ekanmiz, u bizga ma‟lum 

muddatdan so‟ng qimmatga tushishi mumkin. 

Atoqli faylasuf Andre Jid ham «Erkin fikrlash imkoniyatiga ega bo‟lish uchun eng avvalo 

xatti-harakatlarimiz og‟ir oqibatlarga olib kelmasligi kafolatiga ega bo‟lmoq lozim» - degan edi. 

Erkinlik, demokratiya o‟ziga hammani bo‟ysundirmasligi, hammani zabt etmasligi, balki 

u aql-idrokka bosh egishi, uning yo‟rig‟ida yurishi lozim. Ana shundan kelib chiqib, biz eng 

avvalo erkinlikni, demokratiyani tarbiyalashimiz kerak. Chunki, u sog‟lom fikrlash va 

shakllangan aql –idrok ta‟sirida bo‟lsagina bizni tarbiyalashi, jamiyatni sog‟lomlashtirishi 

mumkin. Aksincha emas. 

Fikrni samimiy, ishonchli dalillar asosida tushuntira bilish tarbiya ta‟sirchanligini 

oshiradi. 

«Ijodiy tafakkur qo‟yilgan amaliy va nazariy vazifalarni yangi usulllar bilan hal qilish, 

ongimizda yangi usullar bilan hal qilish, ongimizda yangi tasavvur, tushuncha va hukmlar hosil 

qilish, muayyan yangi narsa yaratish bilan bog‟liq bo‟lgan murakkab tafakkur protsessi»[
1

]. 

Kadrlar tayyorlash milliy dasturining bosh yo‟nalishini - davlat, jamiyat va oila oldidagi 

ma‟suliyatini anglab etadigan, mustaqil fikrlay oladigan, o‟z fikr va mulohazalarini himoya qila 

oladigan shaxsni tarbiyalashga qaratilganligidir. 

Hozirgi davrda kelajak egalari hisoblangan yoshlarni mustaqil fikrlay olishi, 

muammolarga har tomonlama yondashishi, o‟z ustida ishlashi, ijodiy izlanishlar olib borishi 

muhim  sanaladi. 

Yoshlar tafakkurining sifatini uning mazmundorligi, chuqurligi, kengligi, mustaqilligi, 

samaradorligi, tezligi tashkil qiladi. Tafakkurning mazmundorligi deganda, yoshlar ongida 

tevarak-atrofdagi voqelik bo‟yicha mulohazalar, muhokamalar va tushunchalar qanchalik joy 

olganligi nazarda tutiladi. Tafakkurning chuqurligi deganda, moddiy dunyodagi narsa va 

hodisalarning asosiy qonunlari, xossalari, sifatlari, o‟zaro bog‟lanishi va munosabatlari 

yoshlarnning fikrlashida to‟liq aks etishi tushuniladi. Tafakkurning kengligi esa o‟zining 

mazmundorligi va chuqurligi bilan bog‟liq bo‟ladi. Yuqori sinf o‟quvchisi narsa va 

hodisalarning eng muhim alomat va xususiyatlarini mujasssamlantirsa, o‟tmish, hozirgi zamon 

va kelajak haqidagi mulohazalarini bildira olsa, buni keng tafakkur deyiladi. 

Bu davr odatda kichik maktab davri yoki boshlang‟ich maktab davriga to‟g‟ri keladi. Bu 

davrning ahmiyatli tomoni shundaki, bolaning bog‟cha yoshi davrida to‟plagan shaxsiy 

tajribasi, til boyligi, bilish imkoniyatlari endi tartibga tusha boshlaydi, u ham intellektual, ham 

axloqan, ham ijtimoiy tomondan rivojlanib, ulg‟aya boshlaydi. Jenevalik psixolog Jan Piajening 

(Piaje, 1952) ma‟lumotlariga ko‟ra, 6-7 yoshli bolaning intellektual salohiyatida keskin 

burilishlar ro‟y beradi. Uning xotirasi ancha yaxshi bo‟lib, ma‟lum tizimga, tartibga tushadi, 

endi u ko‟proq o‟zi xohlagan narsalarni esda saqlab qoladigan bo‟lib boradi. Shuning uchun 

ham, ular ba‟zan ota-onalari o‟ylanib qoladigan mavhum matematik vazifalarni ham 

o‟qituvchisi o‟rgatganday tezda yechadigan bo‟lib qoladi. Har xil ertaklarni eshitib yurgan bola 

endi real tashqi olamni, uning qanday bor bo‟lsa, shunday mavjud xususiyatlari doirasida 

idrok qilib, anglay boshlaydi. 

Boshlang‟ich maktabda o‟qiyotgan bola uchun shaxsiy yutuqlari – o‟qishda, sportda, 

bolalar orasidagi nufuzi va obro‟si katta ahamiyat kasb eta boradi. Bu davrda bolalar 

o‟zlarining qaysi jinsga taalluqli ekanligini teran anglab, maktabda “o‟g‟il bolalar” va “qiz 

                                                           
1
 Turg’unov Q «Ruscha-o’zbekcha psixologiya terminlarining izohli lug’ati» Toshkent «O’qituvchi» 1975. 

bolalar” guruhi shakllanadi. Har bir guruhning o‟ziga yarasha qiziqishlari, mashg‟ulotlari 

bo‟lib, qizlarning davrasida bo‟lish, masalan, o‟g‟il bola uchun hattoki, noqulay bo‟lib qoladi. 

Eng muhimi, aynan bu davr axloqiy normalarning ma‟nosini tushunish, axloqiy 

qadriyatlarni o‟zlashtirish va ma‟naviy tasavvurlarning shakllanishi uchun o‟ta sezgir va qulay 

hisoblanadi. Shuning uchun ham kattalarga hurmat, kichiklarni e‟zozlash, ota-onaga ehtirom 

qursatish, Vatanni sevish, shaxsiy va ijtimoiy mulkka to‟g‟ri munosabat hislari tarbiyalanadi. 

Bola jazo bilan rag‟batlantirish o‟rtasidagi farqni ajrata boshlaydi va nima qilib bo‟lsa ham 

jazolanishdan, ko‟pchilikning nazaridan qolmaslikka harakat qiladi. Shu bois ham oilada va 

ta‟lim maskanida bolaning axloqiy va ma‟naviy tarbiyasi uchun yaratilgan yaxshi shart-sharoit 

ayni bu davrda o‟zining sezilarli samarasini beradi. 

Munozara. Boshlang‟ich maktabda o‟qiyotgan bola uchun shaxsiy yutuqlari – o‟qishda, 

sportda, bolalar orasidagi nufuzi va obro‟si katta ahamiyat kasb eta boradi. Bu davrda bolalar 

o‟zlarining qaysi jinsga taalluqli ekanligini teran anglab, maktabda “o‟g‟il bolalar” va “qiz 

bolalar” guruhi shakllanadi. Har bir guruhning o‟ziga yarasha qiziqishlari, mashg‟ulotlari 

bo‟lib, qizlarning davrasida bo‟lish, masalan, o‟g‟il bola uchun hattoki, noqulay bo‟lib qoladi. 

Hayot mobaynida o‟qiganlarimiz, ma‟lum shart-sharoitlarda konkret dalillar va nazariy 

bilimlar asosida mushohada qilgan bilim va g‟oyalarimiz asosida yuritgan fikrlash jarayoni 

nazariy tafakkurdir. Undan farqli amaliy tafakkur bevosita hayotda va harakatlarimiz 

mobaynida hosil bo‟lgan fikrlarimizga asoslanadigan tafakkurimizdir. 

Ko‟rgazmali-harakat tafakkuri amaliy tafakkurga mohiyatan yaqin bo‟lib, uning xususiyati 

shundaki, u ham odamning real predmetlar xususiyatlarini o‟rganish, ko‟z bilan ko‟rib, 

bevosita his qilish paytidagi fikrlash jarayonini nazarda tutadi. 

Ko‟rgazmali-obrazli tafakkur esa ko‟rgan-kechirgan narsalar va hodisalarning konkret 

obrazlari ko‟z oldimizda gavdalangan chog‟da ularning mohiyatini umumlashtirib, bilvosita aks 

ettirishimizdir. 

Mantiqiy tafakkur – bu mavhum tafakkur bo‟lib, so‟zlar, so‟zda ifodalangan bilim, g‟oya 

va tushunchalarga tayangan holda bevosita idrokimiz doirasida bo‟lmagan narsalar yuzasidan 

chiqargan hukmlarimiz, mulohazalarimiz bu tafakkurga misol bo‟la oladi. Masalan, olam, 

uning noyob va murakkab hodisalarini falsafiy o‟rganish faqat mavhum, abstrakt tafakkur 

yordamida mumkin bo‟ladi. 

Fikrlashimizning yana bir turi reproduktiv bo‟lib, uning mohiyati – ko‟rgan-bilgan 

narsamizni aynan qanday bo‟lsa, shundayligicha, o‟zgarishsiz qaytarish va shu asosda fikrlashga 

asoslanadi. 

Undan farqli produktiv yoki ijodiy tafakkur – fikrlash elementlariga yangilik, noyoblik, 

qaytarilmaslik qo‟shilgandagi tafakkurni nazarda tutadi. Shunga bog‟liq bo‟lgan konvergent 

fikrlash masalaning yechimi faqat bitta bo‟lgandagi fikrlashni nazarda tutsa, divergent tafakkur 

– fikrning shunday turiki, u shaxsga bir muammo yoki masala yuzasidan birdaniga bir nechta 

yechimlar paydo bo‟lishini taqozo etadi. Aynan ana shunday ijodiy tafakkur divergent shaklda 

bo‟lsa, u ijodiy parvoz, yangiliklarni kashf etishga asos bo‟ladi. Fikrning kashf etish, yangilik 

yaratishga qaratilgan faoliyati ba‟zan uning kreaktivlik sifati bilan bog‟lab tushuntiriladi. 

Kreaktivlilik yoki tafakkurning kreaktiv turi – shundayki, u go‟yoki yo‟q joyda bor qiladi, ya‟ni 

oddiygina, jo‟ngina narsalarga boshqacha, birovlarnikiga o‟xshamagan tarzda fikrlashga imkon 

beradi. Bunday tafakkur turi “hammaga o‟xshab fikrlash” yoki shablonli, zerikarli fikr 



IJODKOR O‘QITUVCHI JURNALI 

5 MAY / 2023 YIL / 29 – SON 

 
225 

yuritishdan farq qilib, narsa va hodisalar mohiyatidagi o‟ziga xoslik, noyoblik sifatlarini ham 

anglashga yordam beradi. Masalan, uchta so‟z berilgan – “qalam”, “ko‟l”, “ayiq”. Uchasini 

qo‟shib, yangi jumlalar tuzish kerak. Har kim o‟zidagi kreaktivlik darajasiga ko‟ra turli xil 

jumlalar tuzsa bo‟ladi. Masalan, “Bola qalamni olib, ko‟lda cho‟milayotgan ayiq rasmini 

chizdi”. Yoki “Terak qalamchalari ekib chiqilgan ko‟l yoqasida bir ayiq bolasini 

cho‟miltirardi”. Shunga o‟xshash ko‟plab jumlalar tuzish mumkin. 

Bundan tashqari, predikativ deb nomlanuvchi tafakkur turi ham mavjud. Freyd bunday 

tafakkur turini mantiqiy tafakkurga qarshi qo‟ygan edi. Chunki uning mohiyati quyidagicha: 

agar ikkita fikrdagi kesim bir xil bo‟lsa, ongsiz ravishda shaxs uning egasini bog‟lay boshlaydi. 

Masalan, “Aqlli odamlar yozda ko‟k choy ichadilar”. “Men yozda doimo ko‟k choy ichaman”, 

“Demak, men aqlli odamman”. 

Bunday tafakkur turining borligi ko‟pincha reklama bilan shug‟ullanuvchilarga o‟ng 

keladi. Demak, yuqorida keltirgan misolimizga o‟xshash jumlalarni ishlatib, reklama berish, 

aslida odamning ongostidagi bilimlariga tayanib, taklif qilinayotgan tovarga ijobiy munosabatni 

shakllantiradi. Masalan, “Yangi avlod Pepsini tanlaydi” degan reklama ham barcha yoshlarni 

shu ichimlikni iste‟mol qilishga chorlaydi, chunki yoshlar o‟zlarini aynan hozirgi yangi avlodga 

qo‟shadilar. Ko‟pincha millatlararo biddiyatlar yoki jinslararo ziddiyatlar ham oddiy hayotiy 

vaziyatlarda xulosa qilingan predikativ fikrlashga tayanadi. 

Xulosa. Boshlang„ich sinf o„quvchilarida obrazli tafakkurni shakllanganligining mavjud 

holati yuzasidan olib borgan tadqiqotlar natijasi o„laroq shunday xulosa qilish mumkinki, 

bugungi kunda boshlang„ich sinf o„quvchilarining obrazli tafakkurini yuqori darajada deb 

bo„lmaydi. Chunki o„quvchilarning ijodiy va mustaqil fikrlashi, qobilyatini nomoyon qilishda 

bir qancha muammolar aniqlandi. Bular: 

- o„qituvchilarning bolalarning ijodiy ishlanmalari va shaxsiy fikrlari bilan qiziqmaganligi, 

ularni qo„llab-quvvatlamaganligi; 

- o„quvchilarning o„qituvchi tomonidan bir xil qolipga solib qo„yilganligi; 

- mustaqil ishlash uchun berilgan topshiriqlar o„quvchilarning mustaqil fikrlashlari uchun 

xizmat qilmaganligi; 

- kreativ fikralsh va ijodiy yondashuvni oshiruvchi metodlarning qo„llanilmaganligi, 

umuman olganda o„quvchilrda bu sifatlarni shakllantirishning ahamiyati haqida o„qituvchining 

yetarli bilimga ega emasligini kuzatildi. 

